
 

AUSTRHEIM KOMMUNE 

 

 
 

Innkalling 

Formannskapet 
 

Møtedato: 23.01.2020 

Møtested: Møterommet Børilden, kommunehuset 

Møtetid: 10:00 - 15:30 

 

I dette møtet vert det også orientert om: 

- Transport til Aufera Manger, (Monika Kvamme og Rolf Myrmel) 

- Planprogram-arbeidet (Asbjørn Toft) 

- Saksgang i ei delegert sak (Thomas Lindås) 

 

Forfall skal meldast til Servicekontoret t. 56162000/post@austrheim.kommune.no 

Varamedlem møter berre etter nærare innkalling 

 

Saksliste 

Saksnr Tittel 
  

001/20 Godkjenning av innkalling og saksliste 

002/20 Godkjenning av møteprotokoll 

003/20 Meldingar 

004/20 Delegerte saker 

005/20 Orienteringssak 

001/20 Budsjett 2020 

002/20 Prosess for overføring av skatteoppkrevjarfunksjonen til skatteetaten 

006/20 Saksutgreiing vedkomande flytting av 8. klasse frå Kaland barne- og ungdomsskule til 
Årås skule hausten 2020 

 

 

Austrheim 10. januar 2020 

 

 

Per Lerøy          Ketil Tjore 

ordførar       møtesekretær 

Godkjenning av innkalling og saksliste  

 

 

 

Framlegg til vedtak: 

Innkalling og sakliste vert godkjent 

 
 

Saksopplysninger: 

Godkjenning av møteprotokoll  

 

Vedlegg: 

Protokoll - Formannskapet - 21.11.2019 

 

 

Framlegg til vedtak: 

Møteprotokoll frå forrige møte vert godkjent 
 

Saksopplysninger: 

Meldingar  

 

 

 

Framlegg til vedtak: 

Meldingane vert tekne til orientering 
 

Saksopplysninger: 

Delegerte saker  

 

 

Saker 

Saksnummer Tittel 

189/19 Løyve til omsøkt bygging av fortau på gbn 130 -  Kaland 
 

 

190/19 Ferdigattest - gbnr 139/84 - brannskille mellom bueiningar 

I medhald av plan- og bygningslova § 21-10, vert det gjeve ferdigattest 
for brannskille mellom bueiningar som oomsøkt. 

 

191/19 Gbnr 139/84 - Vedtak om seksjonering 

Austrheim kommune godkjenner søknad om seksjonering av gnr 139 
bnr 84 til seksjon 1 – 2 i medhald av Lov om eierseksjonar jf § 13. 

 

 

 

192/19 Løyve til tiltak på gbnr. 130/58 og 59 - Kaland 
 

 

193/19 Delingsløyve for tomannsbustad på gbnr. 149/117- Høgeberget 
 

 

194/19 Gbnr 131/320 - Seksjonering 

Austrheim kommune godkjenner søknad om seksjonering av gnr 131 
bnr 320 til seksjon 1 – 4 i medhald av Lov om eierseksjonar jf § 13. 

 

 



 

195/19 Løyve til deling som omsøkt til bustadtomtar på gbnr. 156/6, 100 og 180 - 
Austrheim 

 
 

196/19 Løyve til omsøkt deling i næringsområde på gbnr. 130/175 til gbnr. 130/ 94 
- Mongstadkrysset 

 
 

197/19 Konsesjon til kjøp av eigedom gbnr. 157/5 - Bergsvik 
 

 

198/19 Løyve til frådeling av omsøkt nausttomt på gbnr. 130/1 - Kaland 
 

 

199/19 Løyve til deling av nausttomt på gbnr. 163/1- Langøyna 
 

 

200/19 Løyve til bygging av bustad på gbnr. 157/60 - Buholmen 
 

 

201/19 Gbnr 163/1 - Adressetildeling 
 

 

202/19 Gbnr 163/6 - Omadressering 
 

 

203/19 Gbnr 163/46 - Adressetildeling 
 

 

204/19 Mellombels bruksløyve gbnr 131/290 - Fonnesstraumen - tomannsbustad 

I medhald av plan- og bygningslova § 21-10, 3. ledd vert det gjeve 
mellombels bruksløyve for heile tiltaket på følgjande vilkår: 

 

1. Ferdigattest skal liggje føre innan 01.04.2020. 

 

 

205/19 Løyve til bygging av garasje på gbnr. 163/46 - Langøyna 
 

 

206/19 Igangsettingsløyve som omsøkt til bygging av hytte på gbnr. 157/118 - 
Bergsvik 

 



 

207/19 Løyve gbnr 128/77 Fonnes - Garasje 

Det vert godkjent oppføring av garasje i medhald av plan- og 
bygningslova §§ 20-4, 29-2 og 29-4, samt naturmangfaldslova §§ 8-12 på 
følgjande vilkår: 

1. Det vert forutsett at byggverket vert oppført i tråd med 
kommuneplanen og reguleringsplanen sine føresegner. 

2. Tinglyst servitutt vedrøyrande brannsikring mot naboeigedomar må 
sendast kommunen før tømrararbeidet vert sett i gang. 

3. Tiltaket må ikkje komme i konflikt med gangveg vist i reguleringsplan. 

 

208/19 Ferdigattest til avløpsanlegg på gbnr 139/30 - Solesjøen 35 

I medhald av plan- og bygningslova § 21-10, vert det gjeve ferdigattest 
for avløpsrenseanlegg på gbnr. 139/30. 

 

209/19 Løyve til bygging av garasje på gbnr. 143/43 - Budalen 
 

 

210/19 Løyve - gbnr 137/28 Njøten - tilbygg og bruksendring 

Det vert godkjent omsøkte ansvarsrettar samt oppføring av tilbygg, og 
gjeve bruksendring frå fritidsbustad til bustad samt fritak frå TEK 17 
som omsøkt i medhald av plan- og bygningslova §§ 20-3, 23-3, 29-2, 29-
4, 27-1, 27-2 og 27-4, naturmangfaldslova §§ 8-12 og veglova § 40 og 43 
på følgjande vilkår: 

1. Det vert forutsett at byggverket vert oppført i tråd med 
kommuneplanen sine føresegner. 

2. Avløpsanlegget skal tilfredstille kommunen sine krav til mindre 
avløpsanlegg.  

 

001/20 Endring av løyve av vegtilkomst for eigedom gbnr. 157/44 - Bergsvik 
 

 

002/20 Delingsløyve til bustadtomtar på gbnr 130/179 - Kaland 
 

 

003/20 Arealoverføring mellom gbnr. 156/52 og gbnr. 156/124 - Austrheim 
 

 

004/20 Igangsettingsløyve til bygging av fritidsbustad- gbnr 157/50  - 
Bergsvikmarka 

Det vert godkjent omsøkte ansvarsrettar samt oppføring av fritidshus i 
medhald av plan- og bygningslova §§ 20-3, 23-3, 29-2, 29-4, 27-1, 27-2 



og 27-4, naturmangfaldslova §§ 8-12 og veglova § 40 og 43 på følgjande 
vilkår: 

1. Det vert forutsett at byggverket vert oppført i tråd med 
kommuneplanen sine føresegner og reguleringsplanen for området. 

2. Avkjøringa vert godkjent plassert som vist på situasjonskart motteke 
den 07.01.2019, og skal arbeidast opp slik at den etter dagens 
vegnormalar vert mest mogleg trafikksikker. 

 

 

 

Framlegg til vedtak: 

Delegerte saker vert tekne til orientering 
 

Saksopplysninger: 

 
 

         

 

  



Sakspapir 
      

Saksnr Utvalg Type Dato 

005/20 
 

Formannskapet PS 23.01.2020 

 

Saksbehandler Arkiv ArkivsakID 

Kristin Nesbø FE-033 
 

20/42 

   

 

Orienteringssak  

 

 

 

Framlegg til vedtak: 

 
 

Saksopplysninger: 

Budsjett 2020  

 

 

 

Framlegg til vedtak: 

Administrasjonsutvalet/formannskapet tek saka til orientering. 
 

Saksopplysninger: 

Bakgrunn 

Budsjettendringar for år 2020 ifølge vedtak i sak 086/19 i kommunestyret 12.12.2019:  
 
Barnehagane 

Styrar i barnehagane må få handlingsrom og ekstra midlar for å kunna tilkalla assistent dersom dette 
er naudsynt for å sikra forsvarleg drift. Dette gjeld dei timane pedagogane ved barnehagane skal 
avvikla plantida si.  
Barnehagane får behalda assistentar som tilsvarer 1,2 årsverk i Austrheim Kystbarnehage og 0,6 
årsverk i Kaland barnehage. 

Ovannemnde tiltak utgjer ein auke i ramma med 840 000 kr. 

Ungdomsrådet 

Ungdomsrådet i Austrheim er ein viktig ressurs i arbeidet med å skapa ein kommune med gode 
oppvekstvilkår. Kommunestyret beklagar at Ungdomsrådet mista heile den økonomiske støtta frå 
kommunen i 2019. Kommunestyret løyver med dette kr 30.000,- i støtte til Ungdomsrådet sitt arbeid 
i 2020. 

Økonomi:  

Endring i totalbudsjettet for 2020 

Som følgje av ovannemnde endringar i rammene vil resultatet i budsjettet for 2020 bli redusert frå 
4 900 000 kr. i overskot til  4 030 000 kr. i overskot. 



Konklusjon 

Prosess for overføring av skatteoppkrevjarfunksjonen til skatteetaten  

 

Vedlegg: 

Oversyn over organisering skatteetaten 

Rapport frå samarbeidsutvalet - overføring av skatteoppkrevjarfunksjonen 

Tidslinje overføring av skatteoppkrevjarfunksjonen 

Rettleiar for overføringsprosessen - samarbeidsutvalet skatteoppkrevar 2020 

 

 

Framlegg til vedtak: 

Administrasjonsutvalet tilrår at Formannskapet tek orienteringa til vitande. 
 

 
 

Saksopplysninger: 

Bakgrunn 

Skatteoppkrevjingfunksjonen blir overført frå kommunane til skatteetaten gjeldande frå og med 
01.06.20. Samarbeidsutvalet (SU) som er samansett av representantar frå Finansdepartementet, KS, 
Oslo kommune, Skatteetaten og tillitsvalde har utarbeidd  rammer og prosess for gjennomføring av 
overføringsprosessen. Det vil sei den prosess kommunane som noverande arbeidsgjevar har ansvar 
for, og prosess som Skatteetaten som ny arbeidsgjevar har ansvar for. 

Det er utarbeidd veilledar for overføringsprosessen og rapport frå SU som skal sikre ein ryddig 
prosess. 

Vurdering 

Framdriftsplan: 

Kommunen må i januar 2020 ha informasjons- og drøftingsmøte med dei tillitsvalde om 
overdragelsen av skatteoppkrevjarfunksjonen til skatteetaten.  



Overføringa er ei verksemdoverdragelse og ein nyttar arbeidsmiljølova kap. 16. Tilsette som blir 
overført får behalde same lønn som på overføringstidspunktet. Dei blir plassert i relevant 
stillingskode som staten nyttar. 

Noverande arbeidsgjevar skal gjennomføre ei kartlegging over kven som er omfatta av overdraginga 
og melde tilbake til skatteetaten. I Austrheim kommune gjeldt dette 1 tilsett. 

 Den tilsette skal så fylle ut eit kartleggingskjema der ein fyller ut utdanning og arbeidsoppgåver ein 
utfører i dag. Den tilsette blir bedt om å oppgje forslag til innplassering i Skatteetaten, dvs. 
vidareføring av noverande stilling eller inntil tre andre stillingar.  

Når kartlegginga er gjennomført i kommunen med samtale blir det sendt over lønns- og 
personalinformasjon til skatteetaten. Dette blir i perioden januar 2020 til mars 2020. 

I april 20 får dei tilsette informasjon om innplassering i skatteetaten. Ein har 14 dagar på å svare om 
ein takkar ja til tilbodet, om ein vil søkje omstillingsmidlar eller har individuelle behov.  

Det er også lagt opp til opplæring i mai 2020 i administrative system, justerte arbeidsprosessar og 
anna fagopplæring frå skatteetaten. Her har det kome innspel frå kommunane at ein ikkje kan for 
mykje opplæring av dei kommunalt tilsette slik at ein ikkje får utført oppgåvene sine.  

Skatteetaten vil ha faste møte med arbeidsgjevarrepresentant og skatteoppkrevjar i heile prosessen. 

Organiering i skatteetaten: 

Frå 01.01.19 var skatteetaten omorganisert til landsdekkjande oppgåveløysing og har 6 divisjonar: 

· Informasjonsforvaltning 
· Brukardialog 
· Innsats 
· Innkreving 
· Utvikling  
· IT 

 I Knarvik skal ein tilføre to nye stillingar som skal ha veiledning som spesialisert oppgåve. 

I Bergen får ein tilført 88 nye årsverk. Dei har ansvar for arbeidsgjevarkontroll (A-krim), innkreving 
både næring og personinnkreving. 

 

Konklusjon 

Administrasjonsutvalet tilrår at Formannskapet tek orienteringa til vitande. 

Saksutgreiing vedkomande flytting av 8. klasse frå Kaland barne- og ungdomsskule til Årås 

skule hausten 2020  

 

 

 

Framlegg til vedtak: 

Rådmannen tilrår ut frå ei samla pedagogisk vurdering at komande 8.klasse på Kaland barne-og 
ungdomsskule skal gå på Årås skule, skuleåret 2020/2021. 
 

Saksopplysninger: 

Bakgrunn 

Komande 8.klasse på Kaland barne-og ungdomsskule har fire elevar som har bustadsadresse i 
Austrheim kommune. Resten av elevane, 3 elevar, er heimehøyrande i Alver kommune. Desse 
elevane kan etter gjeldande avtale søkje Alver kommune dersom dei vil fullføre ungdomssteget på 
Kaland barne- og ungdomsskule. Denne ordninga vart oppretta i 1992. Alver kommune betaler 
25 000 kr for kvar elev kvart år.  

Dersom elevane søkjer Alver kommune om å få gå 8. klasse på Årås skule, må Alver kommune truleg 
betale vanleg gjesteelevsats som er litt over 100 000 kr pr skuleår.  

Tabellen under viser korleis timefordelinga er mellom fag på ungdomstrinnet. Det er viktig å merke 
seg at skular har handlefridom innafor kvart hovudsteg, som her 8.-10.klasse, slik at fordelinga av 
fagtimar pr årstrinn kan variere noko frå skule til skule. Slik årstimane er gitt frå departementet, går 
dei ikkje opp i heile undervisningstimar, slik at det vert restar av nokre minutt i faga. Resten vert 
disponert slik at timetalet går opp i 30,5 timar kvar veke. 

Fag Timetal 
8.klasse 

Timetal 
9.klasse 

Timetal 10.klasse 

Norsk 8.-10.trinn 398 årstimar x 60 
minutt. 

5  4  5  

Matematikk 8.-10.trinn 313 
årstimar x 60 minutt.  

4  3  4  

Naturfag 8.-10.trinn 249 årstimar x 
60 minutt. 

3 3 3 

Kroppsøving 8.-10.trinn 223 
årstimar x 60 minutt. 

3 2 3 



Mat og helse 8.-10.trinn 83 årstimar 
x 60 minutt. 

 3  

KRLE 8.-10.trinn 153 årstimar x 60 
minutt. 

2,36 1 2 

Engelsk 8.-10.trinn 222 årstimar x 
60 minutt. 

2,3 2,5 3 

Kunst og Handverk 8.-10.trinn 146 
årstimar x 60 minutt. 

1 2 2 

Arbeidslivsfag/ framandspråk 8.-
10.trinn 222 årstimar x 60 minutt. 

2 3 3 

Samfunnsfag 8.-10.trinn 249 
årstimar x 60 minutt. 

3 3 3 

Valfag 8.-10.trinn 171 årstimar x 60 
minutt. 

1,5 1,5 1,5 

Utdanningsval 8.-10.trinn 110 
årstimar x 60 minutt. 
Merknad: I praksis vert timane til 
dette faget nytta fleksibelt i 
samband med hospitering eller 
andre typar ekstern rettleiing. 

1,85 1 1 

Musikk 8.-10.trinn 83 årstimar x 60 
minutt.   

1,5 1,5  

Sum 30,5 30,5 30,5 

 

Ei ordinær skuleveke for elevane på ungdomstrinnet er 6 timar x 5 dagar som utgjer 30 
undervisningstimar. I tillegg har elevane ein halv time pr. veke som vert lagt utafor ordinær skuletid. 
På årsbasis utgjer det 19 timar. Desse timane er knytt til valfaga. 

Tabellen viser at 8.og 9.klasse har ulikt veketimetal i mange av faga, mellom anna dei faga dei vert 
prøvde i til skriftleg eksamen i grunnskulen. 

Faglege vurderingar 

Dersom dei komande 8.klassingane som tilhøyrer Kaland barne-og ungdomsskule, skal gå på Kaland i 
ein samanslått klasse, 8./9. klasse, må dei i praksis delast i mange av veketimane nettopp fordi 
timetalet i faga er så ulikt.  

Komande 8.og 9.klasse på Kaland vil maksimalt bestå av 24 elevar, 17 elevar i komande 9.klasse + 4 
elevar heimehøyrande i Austrheim kommune og 3 frå Alver kommune som etter søknad kan gå på 
Kaland i 8.klasse. Spesialromma på Kaland er ikkje store nok til å ta imot ei gruppe på 24 elevar, slik 
at klassane må delast i mange fag både av omsyn til ulikt timetal i fag og fysiske forhold. 

Eit alternativ er at dei må gå saman med komande 9.klasse i fag som høyrer til 9.klasse. Ein modell 
kan vere at 8.klasse har faget Mat og helse saman med 9.klasse eitt år før den lokale fordelinga av 
timane legg opp til at dei skal ha dette faget.  Dei får då standpunktkarakter i faget Mat og helse 
allereie som 8.klassingar, noko som er tidleg. Det betyr også at desse elevane ved ei samanslåing i 
2021 vil måtte ha andre fag medan klassekameratane frå Årås har Mat og helse. Dersom komande 
8.klasse skal ha Mat og helse, får dei tre færre timar i fag dei til vanleg skulle hatt i 8.klasse, som dei 
då må hente inn i løpet av 9. og 10.klasse. Komande 8.klasse kan eventuelt ha andre fag når 9.klasse 



har Mat og helse. Gruppene må uansett delast dersom dei skal gå saman som klasse, fordi det ikkje 
er plass til heile gruppa på Mat-og helse rommet.  

Vidare vert faget musikk avslutta i 9.klasse. Dei som no går i 8.klasse har hatt 2 timar musikk i år og 
avsluttar dette faget med ein veketime i 9.klasse. Dersom 8.-9.klasse skal gå saman, må 8.klasse få 
dei 2 timane dei då vil mangle gjennom ei anna fordeling over dei tre åra dei skal gå på 
ungdomsskulen. Elevane må også delast i Kunst og handverk, det er ikkje plass til så mange elevar på 
Tekstil- eller sløydrommet. 

Ein eventuelt samanslått klasse må også delast i dei tre kroppsøvingtimane. Bassenget tek berre 16 
elevar, og det er ikkje mogeleg å gjennomføra fullverdige timar med så mange elevar i gymsalen. 

Det er krevjande pedagogisk å få til kvalitativt saumlause samanhengar i fag og timar for elevane og 
lærarane. Elevane bør også delast i matematikk på grunn av trinnspesifikke kompetansemål. Det må 
også avsetjast delingstimar til tilvalsfaget, elles vil komande 8.klassingar på Kaland få færre 
moglegheiter til å velje tilvalsfag enn dei ville fått ved å gå på Årås. Det skal vere eit likeverdig tilbod 
på skulane i Austrheim kommune. 

Dersom ein vel ein fådelt modell på Kaland, vil elevane likevel verte delte i 21,5 av 30,5 timar med 
alle dei timejusteringane som må gjerast på hovudsteget for at elevane skal få det minstetimetalet 
dei har krav på. Då vert dei ei gruppe på maksimum 7 elevar i 2/3 av veketimane. Det er eit veldig lite 
læringsmiljø å arbeide i for elevane. 

Pedagogiske fordelar ved å samla komande 8. klasse på Årås skule: 

Alle elevar i komande 8. trinn i Austrheim kommune får gå i klasse med jamaldringar. Komande 
8.klasse på Årås er 13 elevar. Dette er i utgangspunktet ein liten klasse med god plass til dei fire, 
eventuelt 7 elevane frå Kaland.  

Sosiale fordelar ved å samla komande 8. klasse på Årås skule: 

I klassen på Kaland er det ei jente og tre gutar. Dei tre elevane frå Alver er også gutar. Dersom dei fire 
vert overførte til Årås skule, vil det bli ei jamnare kjønnsfordeling i komande 8. klasse. Dersom ein 
overfører dei fire elevane til Årås skule, vil alle elevane få arbeide etter same kompetansemål med 
ein progresjon som passar for årstrinnet. 

Pedagogiske utfordringar ved å slå saman 8.og 9.klasse på Kaland: 

Dersom ein skal ha ein samanslått 8./9. klasse på Kaland, må delar av kompetansemåla vekslast 
mellom 8. og 9.trinn. Det krev stor pedagogisk kompetanse og erfaring å klare og gjennomføre ei slik 
veksling mellom kompetansemåla i praksis. Det vert enklare både for elevane og lærarane dersom 
elevane får arbeide med kompetansemåla i ein samla 8.klasse.  

Å slå saman årsklassar, kallast å drive fådelt. Det er mange år sidan ein hadde samanslåtte klassar. 
Derfor er det liten grad av faktisk erfaring med å drive fådelt på ungdomsskulane i Austrheim. 
Dersom ein ikkje får til ein fagleg god fådelt praksis, kan konsekvensane verte at elevane mistar delar 
av det kompetansegrunnlaget dei skal ha. Det kan føre til ein risiko for ei ufullstendig opplæring. 

Frå hausten 2020 skal Fagfornyinga innførast for komande 8.klassingar. Det er særleg viktig at 
elevane får arbeide med progresjonen i dei kompetansemåla som passar for trinnet. I faget 



matematikk er det utarbeidd kompetansemål spesifikt for kvart trinn. Elevane i 8.klasse bør av den 
grunn ikkje slåast saman med 9.klasse i dette faget. Dette handlar først og fremst om å ta vare på 
elevane sine rettigheiter. 

Miljøvurderingar ved overføring av 8. klasse til Årås: 

Elevane får gå i same årsklasse gjennom heile ungdomsskuletida. Dei får gå på skule med 
jamaldringar dei kjenner frå idrett og ungdomsklubben eller andre fellesaktivitetar. Elevane unngår å 
måtte veksle mellom kva klassetrinn dei skal gå saman med kvart år på ungdomsskulen. Slik 
samansetjinga er vedkomande kjønn, vil elevane frå Kaland, der det berre er ei jente, få eit utval av 
både jenter og gutar som sine medelevar. Dersom elevane frå Kaland vert overførte til Årås, vil dei 
vere trygge på korleis deira ungdomsskuleløp vil bli vedkomande kva klasse dei skal gå i. Når klassar 
vert så små som fire elevar, vert klassemiljøet sårbart fordi det er få medelevar å velje mellom.  

Dersom elevane frå Kaland skal overførast, må det lagast ein plan for å føre elevane frå dei to skulane 
saman som gruppe våren 2020, slik at alle komande 8. klassingar vert godt kjende med kvarandre, 
kontaktlæraren sin og korleis skulekvardagen vert i eit samla 8.trinn. Dersom det vert vedtatt å 
overføre elevane, må skulane saman med elevane og dei føresett lage ein god plan for dette.  

Skyss 

Føresette på Kaland barne-og ungdomsskule har påpeikt trafikkfarlege tilhøve for to av dei komande 
8.klassingane. Det er gjennomført trafikksikringstiltak på dei plassane som vert vurderte som 
trafikkfarlege. Vidare trafikksikring må avklarast i samarbeid med Skyss slik at ein får til 
tilfredsstillande trafikkale tilhøve for alle. 

Økonomi 

Kostnad lærartimar dersom komande 8.klasse skal gå på Kaland barne-og ungdomsskule: 

20,5 delingstimar på grunn av ulikt veketimetal, sjå tabell over, utgjer ca 92,5 % stilling som kostar 
417 000 kr. 

Kostnad lærartimar dersom komande 8.klasse på Kaland barne-og ungdomsskule skal gå på Årås 
skule: 

Ingen kostnad lærartimar. 

Alle elevane frå Kaland må bruke buss. Det er ein kostnad på 36,- pr dag for kvar elev. Kostnad for 4 
elevar i eitt skuleår er: 144 kr x 190 = 27 360 kr. Alver kommune betaler eventuelt for skyss for sine 
elevar. 

 

 

 

Konklusjon 



Det er av pedagogiske grunnar rådmannen tilrår at komande 8.klasse på Kaland barne-og 
ungdomsskule skal gå på Årås skule.  Omsynet til progresjonen i fag- og timefordelig på årstrinna, og 
at elevane får eit større sosialt utval på sitt årstrinn er dei viktigaste avvegningane som er gjort i 
dette framlegget til vedtak. 

 

         

 

 

 

 

 


